
Kilen jipan nan ri-naninmej eo buki uno in TB ko 
Ta in Rifampin? 

Rifampin (RMP) ej juon uno in bobrae eo ej jerbal nan komadmode naninmej in tuberculosis (TB). Ewor ruo waween ko ej  

jerbal nan i:   
1. Nan kemour jen kij in TB (elane kwoj boke ippen uno ko jet). 

2. Nan jerbale ijoko ewalok TB ie. 
 

Kij in TB elap aer kajuur im bin mani. Kwoj aikuij in bok uno in iumin 6 nan 12 allon nan an maron mij kij in TB kein im kemour iuk jen naninmej in TB. 

Takto eo am enaaj kwalok jete allon im kwoj aikuij buki ino in.  

 

Ewi waween ao boke uno in? 

 Elap an aurok nan am aikuij idaake aolep raan ak loor kilen an kar takto eo komleleiki iuk kake. 

 Karon takto eo am ien eo wot kwoj bojrak jen am idaake uno in. 

 Elane kwonaaj jolok juon ien idaak, mokaj im bok e ien eo emokajtata, ijowotke kwojaab aikuij idaak ruo katton ilo juon wot ien. 

 Kajjeon bok uno in mokta jen am mona. Elane enaaj kakkure lojeem, innem bok ippen mona.  
 Kememej in karon takto eo am kin uno ko kwoj buki ak ne ewor uno ijjelokin uno in kwoj bar buki. 
 Likit RMP ilo jikin ko remolo, im ijoko rejjab maron tutu ie. 

KWON JAB idaak dren in kadek im idaake uno in. Kwomaron kojoraan ajim.  
 

 Kememej im karon takto eo am kin uno ko jet kwoj buki ak elane ewor uno bar ijjelokin uno in im kwoj jino bar idaaki  

 Uno in kejbarok ko an kora jen aer bororo ak lap lojier rejjab ekkar nan buki ippen uno in 
 Ne kwe kora im elap lojieem ak ne kwoj kaninin juon ajiri, konono ippen takto eo mokta jen am bok uno in 

 Jab konaki contact lens ak kein reimaanlok ko am im kwoj kadreloni ilowaan mejam elane kwoj bok uno in 

 
Ta jet iaan waween ko renaaj jelet io ij aikuij jela kaki elane inaaj bok uno in? 
 Ekka an ro rej bok uno in RMP jab walok jabdewot nan er. 
 Kwoj aikuij ikutkut am kommane etale ko ippen takto eo am elane kwoj bok RMP. 

 Jet iaan waween ko renaaj walok im ekka aer bok jikier ne kwoj idaak rej: 

 Ilok loje 

 Unokan dren in kabilo eo am, dren in kemjalal ko am, dren in am kebojak rej oktak nan kio ak buroro barainwot unokan bwidej in kebojak eo am(ejjab 
melele in kojoraan) 

 Idid kilim ak ebonejnej ak walok lennab im jet men ilo kilim 

 Mejin ak einlok wot kakolkol ko an bulu (bwil ak piba, bio, adiboulul, ikkijelok) 

 Elane enaaj walok juon iaan men kein, bojrak jen am buki uno kein im kurlok takto eo am. 

 Kajjinok/enjaake am mok 

 Adbouluul/Emmoj lok wot 

 Kankan loje/Jemetak 

 Diklok am mona 

 Oktak kilim im ialo ak ialo iju in mejam 

 Kilmeej dren in am kebojak 

 Lap am bwil im naninmej iumin jilu ak elonlok raan 
Kilen bok uno in TB ko: 

 Ne kwoj idaak uno ko ej aikuij jejjet ejja awa eo kwoj idaak ie en aolep raan, nan waanjonak: 

 Emaron mokta jen  

 Ak emaron jipontata 

 Kojerbal nien uno ko ej kwalok raan ko ilowaan juon wiik. 

 Kokkalleik kajojo raan ko kwoj idaake uno ko ie 

 Kajjitok ippen ro uwaan baamle eo ak juon eo mottam nan kakememej iuk 

 Kojerbal Ri-Jerbal ro nan Lale  

Nan melele ko rellaplok kurlok ak kwoj maron lale ilo web: 
Talpoon:  405-271-4060 http://ads.health.ok.gov  

Rifampin (RMP) 

